
Հարգելի պարոն Սարգսյան
Մշտապես գործող ֆինանսատնտեսական նախարարական կոմիտեի ս.թ. մար​տի 3-ի նիս​տի թիվ 23.14/[64595]-11 արձանագրության 3-րդ կետով ներկայացված հանձնարարականի կա​​​պակ​ցությամբ հայտնում ենք, որ Հայաստանի Հանրապետության ֆինանսների նա​խա​րա​րու​​​թ​յու​նը Հայաստանի Հան​րա​պե​տու​թյան ար​դարադատության նախարարության եւ Հա​յաս​տա​նի Հան​րապե​տու​թյան կենտ​​րո​նա​կան բանկի հետ համատեղ քննարկել է “Հայաստանի Հան​րապետության կառավարության եւ Մեծ Բրիտանիայի եւ Հյուսիսային Իռլանդիայի Միաց​յալ Թագավորության կառավարության միջեւ եկամուտների եւ գույքի կրկնակի հարկումը բա​ցա​ռելու եւ հարկումից խուսափելը կանխելու մասին” կոնվենցիայի նախագծում փոփոխու​թ​յուն​ներ կատարելու վերաբերյալ հարցը եւ հայտնում է հետեւյալը:

Հայաստանի Հանրապետության արդարադատության նախարարության կողմից առա​ջարկ​վել է քննարկել կոնվենցիան համաձայնագրով փոխարինելու հարցը: 

Հայաստանի Հանրապետության կենտրոնական բանկի կողմից առաջարկվել է նախագծում ներառել դրույթ, համաձայն որի բանկերի եւ ֆինանսական կազմակերպությունների կողմից ստացված տոկոսները աղբյուրի մոտ ենթական չեն լինի հարկման:
Հաշվի առնելով այն հանգամանքը, որ նախագծի դրույթների վերաբերյալ ներկայացված առա​ջար​կու​թ​յուն​նե​րի շուրջ համաձայնությունը պետք է ձեռք բերվի բրի​տանական կողմի հետ բա​նակ​ցու​թ​յուն​նե​րի ընթացքում, հայտնում ենք, որ առաջարկները նախագծում ներառելը հնա​րա​վոր կարող է լի​նել բրիտանական կողմի հետ բանակցությունների արդյունքում (նշվածի վե​րա​բերյալ համա​պա​տասխան առաջարկները կներկայացվեն բրիտանական կողմին):
Միաժամանակ, Հայաստանի Հանրապետության կառավարության նիստի քննարկմանն է ներ​​կայացվում  “Հայաստանի Հանրապետության կառավարության եւ Մեծ Բրիտանիայի եւ Հյու​​սիսային Իռլանդիայի Միացյալ Թագավորության կառավարության միջեւ եկամուտների եւ գույ​քի կրկնակի հարկումը բացառելու եւ հարկումից խուսափելը կանխելու մասին” կոն​վեն​ցիա​յի նախագիծը (կցվում է):
Առդիր` 28 թերթ:

